
 
BOSTGARREN IKASTURTEA-FARMAKOLOGIA KLINIKOA 

 
IRAUNALDIA: Lauhilabetekoa 
KREDITUAK: 2 teorikoak eta 2,5 praktikoak 
 
 

IRAKASGAIAREN HELBURU OROKORRAK ETA ANTOLAKETA 
 

Farmakologia klinikoko kurtso honen helburu nagusia oinarri zientifikoak ikastea da 
etorkizuneko medikuek medikamentuak zentzuzko eran agin ditzaten. Medikamentuaren 
ezaugarriak eta eraginkortasun klinikoaren ezagutzan oinarrituta, bai gaixotasunean bai paziente 
bakoitzaren egoera zehatzetan ere, medikuak prozedura terapeutiko bakoitzari dagozkion onuren 
edo kalteen arteko erlazioa eta kostu ekonomikoen adierak bereganatu behar ditu. Geroko 
medikuei irakatsi behar zaie medikamenturik aproposena aukeratzen, medikamentuei buruzko 
argibideen arrazoizko irakurketa egiten eta farmako bakoitzaren eraginkortasuna eta kaltea 
balioztatzen. 

 
Proposaturiko helburuak, eskola teoriko, praktiko eta mintegien bidez beteko dira. Ebaluazioa 

modu jarraian eta azterketa finalaren bidez egingo da. 
 
 

EGITARAU TEORIKOA 
 

I. Farmakologia kliniko orokorra 
 

1. Ikasgaia. Farmakologia klinikoaren oinarriak. Farmakologia klinikoaren kontzeptua eta 
helburuak: arrazoizko farmakoterapia. Medikamentuak gure osasun-sisteman. Efikazia kliniko, 
segurtasun-arrisku eta efizientziaren (eraginkortasunaren) kontzeptuak. Onura/kalte erlazioa. 
Medikamentua osasun-eragile eta kontsumo-produktu gisa: atseginezko agindua eta 
automedikazioa. Terapeutika hausnartuaren prozesua.  

 
2. Ikasgaia. Farmakozinetika eta farmakodinamia klinikoak. Parametro farmakozinetiko 

nagusiak: plasma-garbiketa, erdibizia, banaketa-bolumena, bioerabilgarritasuna. Beraien 
erabilgarritasuna medikamentuen dosifikazioa kalkulatzeko. Farmakoen plasma-konzentrazioen 
segimendua eta dagozkion farmako-talde nagusiak. Medikamentuen eragin klinikoak: behaketa eta 
kuantifikazioa. Farmakozinetika/farmakodinamia erlazioa: arazoak eta eztabaida.  

 
3. Ikasgaia. Saio klinikoa. Definizioa eta helburua. Saio kliniko-motak eta beren ezaugarriak. 

Banaketa aleatoriozko eta konparaziozko saio klinikoaren oinarri metodologikoak. Diseinu-motak. 
Saio klinikoaren protokoloa. Saioaren barnean sartzeko edo kanpoan uzteko irizpideak. Alderdi 
etiko eta legalak. Alderdi antolatzaileak.  

 
4. Ikasgaia. Medikamentuen eragin kaltegarriak. Elkarrekintza farmakologikoak. Eragin 

kaltegarriak. Medikamentuen eragin kaltegarriak eta berauekiko erreakzio kaltegarriak: definizioa 
eta sailkapena. Erreakzio kaltegarrien antzemate eta kuantifikazioa. Farmakozaintza. Arriskuaren 
kontzeptua eta bere kuantifikazioa. Elkarrekintza farmakologikoen garrantzi klinikoa. 
Elkarrekintza nagusiak eta dagozkien talde farmakologikoak. Aurre egiteko neurri orokorrak.  

 



II. Medikamentuen agindua egoera berezietan 
 
5. Ikasgaia. Farmakologia klinikoa geriatrian. Farmakoepidemiologia geriatrian: 

polifarmazia, automedikazioa eta arazo eratorriak. Aldaketa farmakozinetikoak zahartzaroan. 
Aldaketa farmakodinamikoak. Erreakzio kaltegarri sarrienak zahartzaroan eta talde farmakologiko 
nagusiak. Medikamentuen aginduaren oinarri orokorrak geriatrian.  

 
6. Ikasgaia. Farmakologia klinikoa haurdunaldian eta pediatrian. Farmakoen efektuak 

enbrioi/fetuengan: ahalmen teratogenikoa eta beste zenbait ondorio jaioberriarengan. Aldaketa 
farmakozinetikoak haurdunaldian. Medikamentuak agintzeko irizpideak haurdunaldian. 
Medikamentuen agindua ume goiztiar, jaioberri, bularreko ume eta haurrarengan. Aldaketa 
farmakozinetikoak adinaren arabera: dosiaren kalkulua. Agintzeko oinarri orokorrak eta 
tratamendua betetzea pediatrian.  

 
7. Ikasgaia. Medikamenduekiko erantzuna aldatzen duten faktore patologikoak. Giltzurrun-

gutxiegitasuna: gernuz iraizten diren aldatu gabeko farmakoen eta metabolito aktiboen metaketa. 
Dosifikazioa bermoldatzeko oinarri orokorrak eta taulak. Farmakoek eragindako giltzurrun-
toxikotasun eta gutxiegitasuna. Gibel-gutxiegitasuna eta bere ondorio farmakozinetiko eta 
farmakodinamikoak. Dosifikazioa bermoldatzeko oinarri orokorrak. Farmakoek eragindako 
gibeleko toxikotasuna. Medikamentuak agintzeko oinarri orokorrak beherakoa, goitikak edo 
xurgapen txarreko sindromea jasaten duten pazienteengan.  

 
III. Farmakologia kliniko berezia 

 
8. Ikasgaia. Farmako antimikrobiarrak erabiltzeko oinarri nagusiak. Terapeutika 

antimikrobiarraren helburuak. Antimikrobiarren sailkapena. Antimikrobiarren efikazia klinikoa 
baldintzaten duten faktoreak: aktibitatearen espektroa, ezaugarri farmakozinetikoak, infekzio-
gunearen aurkikuntza, pazientearen egoera immunologikoa. Antimikrobiarren eragin kaltegarriak. 
Terapeutika antimikrobiarrean porrotaren zergatiak. Antimikrobiarrak elkarteko jarraibideak.  

 
9. Ikasgaia. Antimikrobiarren agindua infekzio-prozesu zehatzetan. Antimikrobiarren agindua 

faringoamigdalitisean, otitisean, bronkitis akutuan eta bronkitis kronikoaren larriagotzeetan. 
Antimikrobiarren agindua gernu-infekzio akutu eta bergaixogarrietan. Hasierako terapeutika 
antibiotikoa jatorri ezezaguneko meningitisetan. Antimikrobiarren erabilera profilaktikorako 
jarraibideak. Antimikrobiarren erabilera paziente HIESdunengan. 

 
10. Ikasgaia. Arnas-aparatuaren gaixotasunen farmakologia klinikoa. Asmaren 

tratamenduaren oinarri nagusiak. Farmako antiasmatikoen sailkapena. Administrazio topikoa 
(arnas-bidekoa) eta sistemikoa. Glukokortikoideen, erantzun immunoinflamatorioaren aldatzaileak 
diren farmakoen eta bronkozabaltzaileen erabilera klinikoa eta eragin desiragaitzak. Pausoz 
pausoko asmaren terapeutika (Osasun Munduko Erakundearen arabera). Birika-gaixotasun 
buxagarri kronikoan medikamentuen arrazoizko agindua. Eztulakontrakoak, mukolitikoak eta 
espektoratzaileen erabilgarritasuna eta zentzuzko erabilera.  

 
11. Ikasgaia. Digestio-aparatuaren farmakologia klinikoa. Ultzera peptikoaren 

tratamenduaren helburuak. Farmako ultzerakontrakoak: efikazia, efizientzia (eraginkortasuna) eta 
eragin kaltegarriak. Antiultzerosoen arrazoizko agindua. Helikobacter pylorii erauzteko eredua. 
Beherakokontrakoak eta libragarrien erabilera zuhurrerako irizpideak. Farmako goitikakontrakoak: 
erabilgarritasuna eta arrazoizko agindua.  

 



12. Ikasgaia. Hipertentsio arterialaren farmakologia klinikoa. Hipertentsio arterialaren 
definizio eta sailkapena. Hipertentsioa tratatzeko zergatiak: erikortasun kardiobaskularreko tasa eta 
heriotza-tasa txikitzea eta bizi-itxaropena handitzea. Terapeutika antihipertentsiboaren helburuak 
eta emaitzen azterketa. Farmako antihipertentsioen sailkapena: talde desberdinen ezaugarriak, 
efikazia, efizientzia eta eragin desiragaitzak. Hipertentsiokontrakoak aukeratzeko irizpideak: 
jarraibideak eta kontraindikazioak. Tratamendua betetzeko arazoak eta hobetzeko metodoak. 
Pausoz pausoko hipertentsioaren terapeutika. 

 
13. Ikasgaia. Kardiopatia iskemikoa, bihotz-gutxiegitasuna eta iktusaren farmakologia 

klinikoa. Gutxiegitasun koronarioa: esfortzu-angina, bariante eta aldakorra. Farmako 
anginakontrakoak: efikazian inplikaturiko mekanismoak, erabilera zuhurrerako irizpideak, eta 
eragin kaltegarriak. Farmako erabilgarriak bihotzekoan: zentzuz erabiltzeko irizpideak. 
Berbihotzekoa eta bat-bateko heriotzaren profilaxia. Bihotz-gutxiegitasunaren arrazoizko 
terapeutika: diuretikoak, AEBI eta digoxinaren zentzuz erabiltzeko irizpideak. Tronbosia eta 
garuneko hemorragiaren lehen eta bigarren mailako prebentzioa.  

 
14. Ikasgaia. Asaldura metabolikoen farmakologia klinikoa. Hiperlipoproteinemiak eta 

erikortasun/heriotza-tasa kardiobaskularra. Terapeutika hipolipemiatzailearen garrantzia 
gaixotasun kardiobaskularraren prebentzioan eta bizi-itxaropenan. Neurri higieniko-dietetikoak. 
Farmako hipolipemiatzaileak: ezaugarriak, efikazia eta eragin kaltegarriak. Medikamentu 
hipolipemiatzaileak zentzuz aukeratzeko irizpideak. I eta II motako diabete mellitusa: zaintza 
desegokiaren ondorioak. Giza-intsulina errekonbinantea eta ahobideko hipogluzemiatzaileen 
ezaugarri farmakologikoak. Erabilera zuhurrerako irizpideak.  

 
15. Ikasgaia. Kontrazepzioaren farmakologia klinikoa. Antisorgailu hormonalak: motak eta 

ezaugarri farmakologikoak. Efikazia, efektibitatea eta segurtasuna. Hautespen eta erabilerarako 
irizpideak. Kontraindikazio absolutu eta erlatiboak. Onura/arrisku kozientearen analisia. Koito 
ondorengo kontrazepzio goiztiarra: erabilitako medikamentuak eta bere erabilera zuhurrerako 
irizpideak. Farmako abortiboak haurdunaldiaren lehenengo hiruhilekoan.  

 
16. Ikasgaia. Minaren tratamendu farmakologikoa. Min-motak eta tratamenduaren helburuak. 

Analgesikoen sailkapena eta ezaugarri farmakologikoak. AIEEk eta opiazeoak zentzuz erabiltzeko 
irizpideak min akutu eta kronikoaren tratamenduan. Osasun Munduko Erakundearen eskailera 
terapeutika. Migrainaren arrazoizko terapeutika egiteko irizpideak.  

 
17. Ikasgaia. Gaixotasun erreumatikoak eta osteoporosiaren farmakologia klinikoa. Prozesu 

erreumatikoen alderdi terapeutiko orokorrak. AIEEk, glukokortikoideak, immunodepresoreak eta 
prozesu erreumatikoaren aldatzaileak zentzuz erabiltzeko irizpideak. Osteoporosiaren gaineko 
ezaugarri orokorrak. Osteoporisiaren tratamendu eta prebentzio zuhurraren irizpideak.  

 
18. Ikasgaia. Desoreka psikiatrikoen farmakologia klinikoa. Antsietate eta loezinaren 

tratamenduan erabilitako farmakoen ezaugarriak. Berauen hautespen eta erabilera zuhurrerako 
irizpideak. Antidepresiboen ezaugarri farmakologikoak eta beren erabilera zuhurrerako irizpideak 
depresioan. Bentzodiazepinak eta antidepresiboen erabilera ikara-atakeetan. Psikosien 
terapeutikaren oinarri farmakologikoak.  

 
19 Ikasgaia. Gaixotasun neurologikoen farmakologia klinikoa. Epilepsiaren farmakologia 

klinikoa: medikamentuen erabilera zuhurrerako irizpideak. Elkarrekintza farmakologikoen 
garrantzia. Medikamentuen erabilera zuhurrerako irizpideak Parkinsonean. Alzheimer 
gaixotasunean erabilitako farmakoak eta berauen mugak.  



 
20. Ikasgaia. Gaixotasun dermatologiko eta oftalmologikoen farmakologia klinikoa. 

Medikamentuen agindua gaitz dermatologikoetan: aknea, ekzema, inpetigoa eta psoriasia. 
Farmakoek eragindako gaitz dermatologikoak eta beren tratamendua. Farmakoen erabilgarritasun 
terapeutika eta diagnostikoa oftalmologian: antibakteriarrak, antibirikoak, antifungikoak, 
antiinflamatorioak eta immunoerregulatzaileak, midriasi-eragileak eta ziklopejikoak. 
Zikloplegikoak. Glaukomaren medikamentu-terapeutika.  

EGITARAU PRAKTIKOA 
 
1. Praktika. Medikamentuei buruzko argibide-iturri zientifikoak. Iturrien sailkapena. Erabilera-
ariketak  
 



2. Praktika. Medikamentuei buruzko argibide-iturri komertzialak. Medikamentua kontsumo-
produktu gisa: publizitate-teknikak. Analisi-ariketak eta zenbait adibideren gaineko kritika.  
 
3. Praktika. Medikamentuen agindua. Espezialitate farmazeutikoak. Arautegi legala. Agindu-
ariketak.  
 
4. Praktika. Saio klinikoa. Aukeratutako saio klinikoen irakurketa-ariketak, analisi-ariketak eta 
balioztatze-ariketak.  
 
5. Praktika. Erreakzio kaltegarriak. Farmakozaintza. Medikamentuekiko erreakzio kaltegarriak. 
Adibideen analisia eta balioztapena. Erreakzio kaltegarrien borondatezko berriematea txartel 
horiaren bidez: erabilgarritasuna farmakozaintzaren sisteman. Ariketak txatel horiarekin.  
 
6. Praktika. Farmakoepidemiologia. Kontzeptua eta definizioak. Ikerketa-motak: ezaugarriak. 
Kohorte eta kasu/kontrol ikerketak aztertu eta balioztatzeko ariketak. 
 
7. Praktika. Saio klinikoen meta-analisia. Meta-analisiaren kontzeptua. Bere erabilgarritasuna 
medikamentuen balioztapenan. Aukeratutako meta-analisiaren gaineko ikaslanak aztertu eta 
baliotatzeko ariketak.  
 
8. Praktika. Farmakoekonomia. Medikamentuen balioztatze ekonomikoa. Efikazia, segurtasuna eta 
efizientzia. Medikamentuei egokitako balioztatze ekonomikoaren metodologia. Garrantzi eta 
oihartzun nagusizko ikerlanak aztertzeko ariketak eta adibideak.  
 
9. Praktika. Zuhur agintzeko gida (OME) (I). Arrazoizko terapeutika prozesua. P(ertsonala) 
medikamentuen hautaketa. P medikamentuak aukeratzeko ariketak.  
 
10. Praktika. Zuhur agintzeko gida (OME) (II). P(ertsonalizatua) tratamendua. Arazoa adierazi, 
helburua zehaztu, P medikamentuaren egokitasuna ziurtatu, agindu, berri eman eta irakatsi. 
Tratamendua gainbegiratzea eta bere amaiera. Ariketa praktikoak.  
 
11. Praktika. Gaixotasun zehatzetarako P-bilduma egitea. Bosnaka ikasle lan eginez, idatzizko 
bilduma edo zenbait gaixotasunen arrazoizko tratamendurako P medikamentuen zerrenda landuko 
da, ezaugarri interesgarri eta erabili eta agintzeko arau guztiak adieraziz. Horretarako, erabil 
daitezkeen argibide-iturri zientifikoak eta ikasgaiari buruz irakasleek aukeratu eta emandako 
ikerlanak erabiliko dira. 
 


